
Keksyon Moun Poze Anpil aprè yo fin pran  
VAKSEN COVID-19 lan

Èske vaksen an(yo) gen kèk efè segondè?

Pou jwenn plis enfòmasyon, vizite Mass.gov/COVIDvaccine

  Doulè, woujè nan kote yo pike a epitou li anfle epi/oswa sansib  

  Fatig

  Mal tèt

  Doulè nan misk ak/oswa nan jwenti

Kisa pou mwen fè si m gen efè segondè?
   Mete yon ti sèvyèt pwòp, fre epi mouye sou pati kote w pran piki a epi, itilize bra 
w oswa fè egzèsis ak li.

  Bwè anpil likid epi mete rad lejè pou diminye malèz lafyèv la.

   Rele doktè w oswa founisè swen sante w si pati kote w pran piki a vin pi wouj 
oswa pi sansib aprè 24 èdtan, si lòt efè segondè yo pa disparèt aprè kèk jou 
oswa si w gen enkyetid.

Kilè vaksen an kòmanse travay?
Anjeneral, li pran kèk semèn anvan pou kò w devlope defans iminitè li, kidonk, sa 
posib pou yon moun ta vin enfekte  ak COVID-19 apresa pou l ta vin malad yon ti 
tan anvan oswa yon ti tan aprè li fin vaksinen. 

Èske yon sèl dòz efikas menm jan ak de dòz?
Si w te resevwa vaksen Johnson ak Johnson (Janssen) lan, ou sèlman bezwen yon 
dòz pou w ka vaksinen nèt. Si w te resevwa vaksen Moderna a oswa vaksen Pfizer a, 
ou bezwen de dòz pou w ka vaksinen nèt.

Pandan konbyen tan vaksen an pwoteje moun?
Nou poko gen done pou nou di pandan konbyen tan vaksen an pral pwoteje moun.

Èske mwen dwe toujou mete yon mask epi evite 
gwoup moun aprè mwen resevwa li?
Li enpòtan pou tout moun kontinye itilize tout bagay ki disponib pou anpeche viris 
la simaye. Menm aprè ou fin vaksinen nèt ou ta dwe kontinye mete yon mask, kenbe 
distans ou epi evite gwoup moun. Swiv tout enstriksyon leta a alòske nap aprann 
plis bagay sou zafè enpak vaksen yo nan sitiyasyon lavi reyèl.

  Frison

  Kè plen ak vomisman

  Fyèv

